
 

 

 
      

  

  
 

 

 
Por cuenta de la celebración de la 43 Selmana de les Lletres Asturianes nel 

mes de     mayu del 2022, la Conseyería d’Educación en xunto cola Conseyería de 
Cultura, Política Llingüística y Turismu convoquen el XXVI CERTAME DE CREACIÓN 
ARTÍSTICA/LLITERARIA pa escolinos y escolines d’Educación Infantil y 

Primaria, y alumnos y alumnes d’Educación Secundaria y Bachilleratu 
d’alcuerdu con estes bases: 

 

PRIMERA.- Pue participar tol alumnáu de 3, 4 y 5 años d’Educación Infantil a 

2.u Cursu de Bachilleratu. 

 Los escolinos y escolines d’Educación Infantil de 3, 4 y 5 

años han participar con un dibuxu o cómic rellacionáu con: 

 
a) Estos versos de la lletra del cantar «Los fayeos de mayo»,  

 
(adaptáu)  

“Andarina, vienes tarde, 

andarina, vienes tarde 
vistida de sol y orbayu; 

traes oru, y plata traes 
 a los fayeos de mayu…” 

 

disponible en: https://www.youtube.com/watch?v=e0xVS4-VAnI 
 

o b) con una viñeta que dea continuación a la tira que s’ufierta de La Familia 
Castañón, Xente Llano de Xixón: 

https://www.youtube.com/watch?v=e0xVS4-VAnI


 

 

 
 

 

 

Los escolinos y escolines d’Educación Primaria han participar con un 
microrrellatu d’un llargor  máximu de 150 palabres y temática inspirada en 

dalguna de les obres musicales o de cómic d’autoría d’Igor Medio.  

Los alumnos y alumnes d’ESO/Bachilleratu han participar con un microrrellatu 

d’un llargor  máximu de 200 palabres y temática inspirada y temática inspirada 
en dalguna de les obres musicales o de cómic d’autoría d’Ígor Medio. 

Los microrrellatos puen llevar una ilustración, viñeta o cómic asociáu. 

 

TERCERA.- Tolos trabayos presentaos han tar escritos en llingua asturiana o en 

gallego-asturianu o eonaviegu y tienen que ser inéditos. 

 

CUARTA.- Van dase trés premios por caún de los cursos establecíos pa los trabayos 

de creación artística/lliteraria. 

Na categoría de 3, 4 y 5 años d’Educación Infantil va haber trés premios por cursu 
pa los trabayos de creación artística. 

Nes categoríes d’Educación Primaria, Secundaria y Bachilleratu va haber trés 
premios por caún de los cursos establecíos y en caúna de les llingües: de primer a 

sestu cursu d’Educación Primaria; de primer a cuartu cursu d’ESO; y pa primer y 
segundu cursu de Bachilleratu. Va facese mención especial a los centros de los 

alumnos y alumnes ganadores del Certame con un diploma acreitativu. 

 

QUINTA.- El Xuráu va tar formáu por persones averaes al mundu de la 

escritura, les   artes plástiques y la educación. 

 

SESTA.- Los trabayos puen presentase, pol autor o autora o pol centru educativu, 

a:  
(A/A Xuan Santori) 
Serviciu d’Ordenación Académica y Evaluación Educativa 

Conseyería d’Educación 
Plaza d’España, nu 5, 4ª planta 

33007 Uviéu 



 

 

hasta les 20:00 hores del vienres 1 d’abril del 2022, nun sobre zarráu onde ha 
ponese: XXVI CERTAME DE CREACIÓN ARTÍSTICA/LLITERARIA. Nel sobre han 

metese los dibuxos/cómics o los microrrellatos, qu’han llevar escrito per detrás 
el TÍTULU, CURSU, CENTRU y   NOME del autor o autora. 

 

SÉPTIMA.- El fallu del Xuráu va facese públicu nel mes de mayu del 2022 nel 

marcu de les conmemoraciones de la 43 Selmana de les Lletres Asturianes. 

Los reconocimientos a los/les ganadores y a los centros va facese públicamente 

nel portal Educastur y los premios van facese llegar a los centros del alumnáu 

ganador. 

 

OCTAVA.- La participación nel Certame supón tar d’alcuerdu coles bases 

establecíes. Al fallu del xuráu nun se pue retrucar. 

 

    Tfnu.: 985.10.55.00, estensión: 13656 

 


